
doktori, professor, Toshkent davlat yuridik 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

KIRISH 

Farovon hayot insoniyatning azaliy va eng ezgu orzularidan biri boʻlib kelgan. Ilk tarixiy 

davrlardanoq u nafaqat tirik qolish, balki yaxshi va mazmunli yashash, tinch-osuda hayot 

kechirish, baxt va saodat bilan yoʻgʻrilgan turmush qurishga oshiqib kelgan. Sirasini aytganda, 

insoniyat sivilizatsiyasining rivojlanishi ham aynan farovon hayot sari intilishlar mahsuli 

sifatida namoyon boʻladi. Qishloq xoʻjaligining paydo boʻlishi, shaharlar qurilishi, davlat va 

huquq tizimlarining shakllanishi, taʼlim va ilm-fanning taraqqiy etishi – bularning barchasi 

insonning farovon hayot sari intilishlari ifodasidir. Shu nuqtai nazardan fikrlaganda, insoniyat 

tarixi ana shu ezgu orzuni roʻyobga chiqarishga qaratilgan saʼy-harakatlar tarixidan oʻzga narsa 

emas.  

https://doi.org/10.47390/SPR1342V5I6Y2025N39

Izohli lugʻatlarda “farovonlik” soʻzi goho toʻkin-sochinlik, moʻl-koʻlchilik, serfayz holat 

[1], goho tinch, osuda, rivojlangan, barkamol hayotni ifodalovchi tushuncha [2] sifatida 

taʼriflanadi. Biroq bu taʼrif “farovon hayot” tushunchasining asosiy mazmunini ifodalashda qoʻl 

keladi, xolos. Tarixiy taraqqiyot davomida farovon hayot toʻgʻrisidagi tasavvurlar muttasil 

takomil topa borgan. Qadimgi jamiyatlarda kishilar turmushi sifati koʻp jihatdan tabiiy shart-

sharoitlardan kelib chiqqani bois farovon hayotning asosiy belgilari obod yerlar, serhosil 

dalalar, suv manbalari va xavfsiz joylar bilan bogʻlanardi. Masalan, Misrda Nil daryosining har 

yili toʻlib-toshishi hosildorlikni taʼminlab, xalqning farovon yashashiga zamin yaratardi [3]. 

Shumer, Xitoy va Hind sivilizatsiyalarida ham tabiiy shart-sharoitlar farovonlikning asosiy 

manbai biri sanalardi. Oʻrta asrlarda farovon hayot koʻproq dunyoviy farovonlik – toʻkin-

sochinlik bilan emas, balki axloqiy poklik, oxiratda najot topish umidi bilan bogʻlandi. Xususan, 

farovonlikka yetaklovchi asosiy vositalar islom dini yoyilgan hududlarda maʼnaviy komillik, 

odob-axloq, ibodat va ilm [4], xristian dini yoyilgan diyorlarda esa kamtarlik va taqvodorlik 

bilan [5] bogʻlandi. 

METODOLOGIYA 

Mazkur ilmiy maqolani tayyorlashda tarixiy-falsafiy, sotsiologik va taqqosloviy tahlil 

metodlariga asoslanildi. “Farovon hayot” tushunchasining mazmun-mohiyatini toʻliq yoritish, 

u haqidagi tarixiy tasavvurlar evolyutsiyasini ochib berish maqsadida qadimiy manbalar, 

falsafiy taʼlimotlar va zamonaviy ijtimoiy-nazariy qarashlar oʻrganildi. 

Birinchidan, tarixiy yondashuv asosida turli sivilizatsiyalarda farovonlik 

tushunchasining shakllanishi va rivojlanish bosqichlari tahlil qilindi. Bunda qadimgi Misr, 

Shumer, Xitoy, Hindiston, Eron va Yunoniston madaniyatlari misolida farovon hayotga berilgan 

tarixiy-madaniy talqinlar oʻrganildi. 

Ikkinchidan, falsafiy tahlil usulidan foydalangan holda turli zamon va makonlarda 

faoliyat yuritgan mutafakkirlarning farovonlik haqidagi fikrlari tahlil qilindi. Xususan, Hind 

falsafasidagi dxarma, Xitoydagi Konfutsiylik, Eron va Turonda keng tarqalgan zardushtiylik, 

qadimgi Yunonistondagi gedonizm va evdemonizm kabi yoʻnalishlar asosida farovonlikning 

maʼnaviy va axloqiy mezonlari yoritildi. 

Uchinchidan, sotsiologik yondashuv orqali zamonaviy jamiyatlarda farovon hayotga oid 

ijtimoiy tasavvurlar va qadriyatlar tahlil qilindi. XXI asrdagi globallashuv, axborot 

texnologiyalari rivoji va ijtimoiy ongning oʻsishi jarayonida farovonlik mezonlarining kengayib 

borayotganligi koʻrsatildi. Ruhiy salomatlik, ekologik barqarorlik, taʼlim va tibbiyotga erishish 

imkoniyati, maʼnaviy kamolotga intilish kabi zamonaviy omillar farovon hayot tarkibiy qismlari 

sifatida koʻrib chiqildi. 

Toʻrtinchidan, taqqosloviy metod yordamida Sharq va Gʻarb tafakkurida farovonlik 

tushunchasining oʻzaro oʻxshash va farqli jihatlari tahlil qilindi. Bu esa mazkur tushunchaning 

madaniy va falsafiy kontekstlarda qanday shakllanganini chuqurroq anglash imkonini berdi. 

Tadqiqot jarayonida ilmiy adabiyotlar, diniy-falsafiy manbalar, zamonaviy sotsiologik 

tahlillar hamda tarixiy hujjatlar tahlil qilindi. Shuningdek, mazkur tushuncha turli davr va 

makonlarda qanday tushunilganini aks ettiruvchi ilmiy-nazariy qarashlarga ham alohida 

eʼtibor qaratildi. 

Ushbu metodologik yondashuvlar maqolada farovon hayot haqidagi tasavvurlarning 

tarixiy-falsafiy ildizlari, ularning rivojlanish bosqichlari va zamonaviy talqinlarini bir butun 

holda ilmiy tahlil qilish imkonini berdi. 

MUHOKAMA VA NATIJALAR 

XVIII–XIX asrlardagi industrial taraqqiyot “farovon hayot” tushunchasining moddiy 

asoslarini takomil toptirdi. Farovon hayot endilikda uy-joy, moliyaviy salohiyat, mahsulot va 

xizmatlardan foydalanish imkoniyati bilan oʻlchana boshlandi. XXI asrdagi globallashuv 

jarayonlari, axborot texnologiyalari taraqqiyoti, ijtimoiy ong yuksalishi farovon hayot haqidagi 

tasavvurlarni yanada yuksaltirdi. Hozirgi kunda kishilar nafaqat insonning daromadlari 

darajasi, balki uning ruhiy sogʻlomligi, taʼlim olish va oʻz salomatligini saqlash imkoniyatlari, 

turmushining ekologik shart-sharoitlari, maʼnaviy kamolotga erishish imkoniyatlari va shu 

kabilarni farovonlik belgisi sifatida tavsiflamoqdalar [6]. 

Farovon hayot toʻgʻrisidagi tasavvurlar evolyutsiyasi turli falsafiy va sotsiologik 

nazariyalarda ham iz qoldirdi, albatta. Tasavvurlar takomil topgani sayin koʻplab nazariyalar 

va taʼlimotlardagi farovon hayot taʼrifi va tavsifi ham mazmunan toʻlishib bordi. Farovon hayot 

va uning belgilari toʻgʻrisidagi ilk fikrlarni qadimgi Hindiston va Xitoy, Eron va Turondagi 

taʼlimotlardayoq uchratish mumkin. Xususan, Hind falsafasida farovon hayot deganda 

insonning dxarmaga (axloqiy majburiyatlar va hayotiy vazifalarga) amal qilgan holda hayot 

kechirishi shakli tushuniladi. Dxarmaga amal qila olgan kishilar pirovardida mokshaga (ruhiy 

ozodlik) erishadi, deb qaraladi [7]. Qadimgi Xitoyda qaror topgan konfutsiychilik taʼlimotida 

farovon hayot jen (insoniylik), li (marosim) va i (adolat) yigʻindisi sifatida eʼtirof etiladi [8]. 

Eron va Turonda keng tarqalgan zardushtiylikda esa ezgulik, rostgoʻylik va poklik bilan 

yoʻgʻrilgan turmush farovon hayot sifatida tan olinadi [9].  

Qadimgi Yunonistonning qator taʼlimotlarida ham “farovon hayot” tushunchasi 

tavsiflanadi. Masalan, gedonizm taʼlimoti vakillari inson hayotining oliy maqsadini huzur-

halovatga erishish bilan bogʻlaydilar. Ularning taʼkidiga koʻra, aynan huzur-halovat inson 

hayotining oliy maqsadi va soʻnmas qadriyatidir [10]. Gedonistlar fikricha, farovon hayot – 

halovat va azob oʻrtasidagi oqilona muvozanatga erishilgan hayotdir. Ular inson ayni lahzalarini 

bahramand qilish va azob-uqubatdan xalos boʻlish orqaligina saodatga, farovon hayotga 

erishishi mumkin, deb hisoblaydilar. Bunda Kirena falsafa maktabi asoschisi Aristipp jismoniy 

halovatni birinchi oʻringa qoʻysa [11], Afinada istiqomat qilib, oʻz taʼlimotini shakllantirishga 

muvaffaq boʻlgan Epikur osoyishtalik hamda ruhiy xotirjamlikka ustuvorlik beradi [12]. 

Koʻrinadiki, gedonizm vakillari farovon hayotni insonning nafaqat moddiy, balki maʼnaviy 

qoniqishi bilan ham bogʻlaydilar. 

Insonning farovon hayoti haqidagi oʻylarni evdemonizm taʼlimoti vakillari qarashlarida 

ham koʻrish mumkin. Bu taʼlimot namoyondalari inson hayotining asosiy maqsadini farovon 

hayotga erishish bilan bogʻlaydilar [13]. Jumladan, Aristotel farovon hayotning asosiy belgisini 

baxt-saodatdan izlaydi. Boshqacha aytganda, mutafakkir baxtni oqillik, fozillik bilan tashkil 

etilgan, shu sababdan farovon koʻrinish olgan hayotning tashqi ifodasi sifatida taʼriflaydi. Baxt, 

uning fikriga koʻra, bu vaqtinchalik halovat emas, balki mazmundor, shaxsiy salohiyatlarni 

roʻyobga chiqarish imkonini beradigan hayotdir [14]. 

Oʻrta asrlarda ham Sharq, ham Gʻarb falsafasida farovon hayot  tushunchasi muhim 

falsafiy va diniy tushuncha sifatida taʼriflandi. Masalan, Abu Nasr Forobiy farovon hayotni “aql 

va fazilat orqali komil jamiyatda yashab, ruhiy barkamollikka erishish” jarayoni sifatida 

tavsifladi [15]. Jaloliddin Rumiy, Ahmad Yassaviy, Bahouddin Naqshband kabi mutafakkirlar 

farovonlik omilini qalb pokligidan izladilar [16]. Mashhur xristian teologi Foma Akvinskiy esa 

farovonlik ifodasi boʻlmish haqiqiy baxtni Xudo bilan birlashish sifatida talqin etadi [17]. 

Farovon hayot insoniyatning barcha davrlardagi eng ezgu orzusi, ijtimoiy 

taraqqiyotning pirovard maqsadidir. Koʻplab falsafiy va sotsiologik nazariyalar hamda 

taʼlimotlar tahlili koʻrsatadiki, farovon hayot deganda insonning moddiy, maʼnaviy va ijtimoiy 

ehtiyojlari qondirilgan, barqaror shaxsiy rivojlanishi taʼminlangan holdagi turmush tarzi va 

sifati nazarda tutiladi. Uning moddiy va maʼnaviy-ruhiy jihatlari maqbul ekologik vaziyat, 

iqtisodiy barqarorlik, oqilona ijtimoiy siyosat, zamonaviy taʼlim va sogʻliqni saqlash tizimi, 

ijtimoiy adolat tamoyillari ustuvorligi, sogʻlom maʼnaviy muhit hamda shaxsiy intilishlar kabi 

omillar sharofati bilan qaror topadi. 

XULOSA  

Farovon hayot – insoniyat tafakkuri va faoliyatining eng muhim, doimiy harakatga 

chorlovchi tamoyillaridan biri boʻlib, u tarixiy, madaniy, ijtimoiy va falsafiy jarayonlar orqali 

uzluksiz shakllanib kelgan. Ushbu maqolada olib borilgan tarixiy-falsafiy, sotsiologik va 

taqqosloviy tahlillar shuni koʻrsatadiki, farovon hayot tushunchasi har bir davr, sivilizatsiya va 

ijtimoiy tafakkur doirasida oʻziga xos talqin va mezonlarga ega boʻlgan. Qadim sivilizatsiyalarda 

farovonlik tabiiy boyliklar, obod yurt va xavfsizlik bilan bogʻliq boʻlgan boʻlsa, oʻrta asrlarda u 

koʻproq maʼnaviy kamolot, axloqiy poklik va ilohiy najot bilan oʻlchangan. Falsafiy taʼlimotlar – 

hind dxarmasi, xitoy konfutsiychiligi, zardushtiylik, yunon gedonizmi va evdemonizmi, islom 

va xristian diniy-falsafiy qarashlari farovon hayotning ichki (ruhiy-maʼnaviy) va tashqi 

(moddiy-iqtisodiy) mezonlarini chuqur yoritib bergan. 

Zamonaviy jamiyatda esa farovon hayot nafaqat iqtisodiy barqarorlik va moddiy 

taʼminot bilan, balki ruhiy sogʻlomlik, maʼnaviy rivojlanish, sifatli taʼlim, sogʻliqni saqlash tizimi, 

ekologik muhit, teng imkoniyatlar va adolatli ijtimoiy tuzum bilan bogʻliq ekani aniq koʻzga 

tashlanadi. Boshqacha aytganda, XXI asr insoni uchun farovonlik bu – shaxsiy salohiyatni toʻla 

roʻyobga chiqarish, jamiyatda oʻz oʻrnini topish, oʻz hayotidan mamnunlik va maʼnaviy qoniqish 

hissini his qilish imkonidir. Maqolada bayon etilgan ilmiy yondashuvlar shuni isbotlaydiki, 

farovon hayotga oid tasavvurlar nafaqat tarixiy taraqqiyot natijasi, balki madaniy, diniy, falsafiy 

va sotsiologik jarayonlar bilan chambarchas bogʻliq murakkab ijtimoiy hodisadir. Bugungi 

global sharoitda farovon hayotga erishish uchun davlat siyosatining ijtimoiy adolat, inson 

huquqlari, ekologik barqarorlik, sogʻlom maʼnaviy muhitni taʼminlash kabi yoʻnalishlarda izchil 

olib borilishi muhim ahamiyatga ega. Shu bois farovonlik nafaqat individual saʼy-harakatlar, 

balki butun jamiyatning barqaror taraqqiyoti, oʻzaro hamjihatlik va madaniy uygʻunlik 

natijasida roʻyobga chiqadigan umumiy ijtimoiy holat sifatida qaralishi lozim. Shunday qilib, 

farovon hayot – bu har bir inson orzu qilgan baxtli, mazmunli, tinch, adolatli va barqaror 

turmush tarzidir. Bu orzuning roʻyobga chiqishi esa ilm, maʼrifat, axloq, siyosiy barqarorlik va 

ijtimoiy birdamlik kabi omillarga bevosita bogʻliqdir. 

